
نے انٹر ایجنسی فائر سیفٹی ورکنگ گروپ کی جانب سے ایمرجنسی ردعمل پر ابتدائی نتائج  HOCHULگورنر 
  جاری کرنے کا اعلان کیا ہے

  
دستیاب جائزوں میں کسی طرح کی چوٹوں کی اطلاع نہیں دی گئی ہے، بیٹری اسٹوریج میں آتشزدگی والی جگہوں پر  

  زہریلے مادوں کی کوئی نقصان دہ سطح موجود نہیں پائی گئی
  

کی پہلی سہ ماہی میں ڈرافٹ فائر کوڈ کے تجزیے کی سفارشات، عوامی تبصرے کے لیے جاری ہونے کی  2024
  توقع کی جا رہی ہے

  
کی دوسری سہ ماہی تک ریاست بھر میں بیٹری اسٹوریج سسٹم کے معائنے مکمل ہونے کی توقع کی جا رہی   2024

  ہے
  
  

نے آج انٹر ایجنسی فائر سیفٹی ورکنگ گروپ کی جانب سے ابتدائی نتائج جاری کیے ہیں،   Kathy Hochulگورنر 
جو اس موسم گرما میں جیفرسن، اورنج اور سافک کاؤنٹیز میں بیٹری انرجی اسٹوریج سسٹم میں آگ لگنے کے بعد بلایا  

ی سسٹم کے فائر سیفٹی کے لیے  گیا تھا۔ اس ورکنگ گروپ نے آتشزدگی کے اثرات کا تجزیہ کرنے کے علاوہ، بیٹر
احتیاطی اور ردِعمل کے معیارات اور طریقوں کا جائزہ لینے میں اہم پیش رفت کی ہے۔ ان واقعات کے بعد کے دنوں 

میں اکٹھے کیے گئے ہوا کے معیار، مٹی یا پانی کے اعداد و شمار کے دستیاب جائزوں کی بنیاد پر، اس ورکنگ  
ے کہ کوئی زخمی نہیں ہوا اور نہ ہی زہریلے مادوں کی کوئی نقصان دہ سطح معلوم ہوئی  گروپ نے یہ نتیجہ اخذ کیا ہ

ہے۔ مزید برآں، ریاست بھر میں بیٹری سسٹم کے پروجیکٹ کے جائزے اور فائر کوڈ کے تجزیے اس وقت جاری ہیں  
میں عوامی تبصرے  کی پہلی سہ ماہی  2024جبکہ ڈرافٹ کی سفارشات کے حوالے سے توقع کی جا رہی ہے کہ یہ 

 کے لیے جاری کر دی جائیں گی۔  
  

"ریاست نیو یارک اوّلین امدادی کارکنان کی شکر گزار ہے جو آتشزدگی کے ان واقعات کے وقت جائے وقوعہ پر  
موجود تھے، اور اس بات کو یقینی بنانے کے لیے ہم اس موقعے سے فائدہ اٹھا رہے ہیں کہ وہ محفوظ اور مؤثر  

"جیسا کہ ہم نیو یارک کی صاف توانائی کی جانب   نے کہا۔ Hochulگورنر طریقے سے اپنا کام جاری رکھ سکیں،" 
منتقلی میں پیش رفت کر رہے ہیں، تو اس سلامتی کو برقرار رکھنا انتہائی اہمیت کا حامل ہے۔ شکر کی بات ہے کہ،  
ورکنگ گروپ کے جائزے اس بات کو ظاہر کرتے ہیں کہ اوّلین امدادی کارکنان یا جن کمیونٹیز کی وہ خدمت کرتے  

  ت یا حفاظت پر کوئی قابل ذکر دیرپا اثرات مرتب نہیں ہوئے ہیں۔"کی صح ہیں ان 
  

 Division of Homeland Securityاس ورکنگ گروپ میں ڈویژن برائے وطن کی سلامتی و ہنگامی خدمات ) 
and Emergency Services، DHSES( کا دفتر برائے تدارکِ آتشزدگی اور روک تھام )Office of Fire 

Prevention and Control، OFPC( ریاست نیو یارک کی توانائی کی تحقیق اور ترقیاتی اتھارٹی ،)New 
York State Energy Research and Development Authority، NYSERDA  ریاست نیو یارک کا ،)

(، محکمۂ عوامی  Department of Environmental Conservation، DECمحکمہ برائے ماحولیاتی تحفظ )
(  Department of State، DOS( اور محکمۂ خارجہ )Department of Public Service، DPSخدمات )

میں منعقد کیا گیا تھا اور انہوں نے ڈیٹا اکٹھا کیا ہے اور   2023کی جانب سے نمائندے شامل ہیں۔ یہ گروپ اگست 



پروجیکٹ ڈویلپرز، سازوسامان کے صنعت کاروں اور سرکاری اہلکاروں کے ساتھ تندہی سے کام کیا ہے تاکہ بیٹری  
  سسٹم کے تین مقامات پر ہونے والی آتشزدگی کے بارے میں زیادہ سے زیادہ معلومات حاصل کی جا سکیں۔

  
  اس ورکنگ گروپ کے ذریعے اکٹھے کیے گئے اور تجزیہ کردہ ڈیٹا میں یہ شامل ہیں: 

• OFPC  کی طرف سے ہوا کی نگرانی کی رپورٹ، اور چاؤمونٹ کے مقام سےDEC  کی جانب سے حاصل
  کردہ مٹی اور پانی کے نمونوں کا ڈیٹا۔

واروِک کے مقامات سے جمع کیے گئے موقع پر موجود ہوا کی نگرانی کے نتائج اور مقامی عہدیداروں کی   •
  جانب سے ورکنگ گروپ کو بھیجے گئے۔

ایسٹ ہیمپٹن کے مقام سے موقعے پر مٹی کے نمونوں کے نتائج ایک پروجیکٹ ڈویلپر کے ذریعے ورکنگ   •
  گروپ کو بھیجے جائیں گے۔

کو واروِک کے مقام پر آگ لگنے کے بعد اسکول کی عمارتوں پر فضائی نگرانی اور سطح  2023جون  27 •
  کے نمونوں پر مشتمل ایک خودمختار فریق ثالث کی اس مقام کی معائنہ رپورٹ۔

آج تک دستیاب معلومات کی بنیاد پر، آگ سے وابستہ آلودگیوں کے بارے میں ایسا کوئی ثبوت نہیں ملا کہ وہ اس مقام  
 سے کسی دوسرے مقام پر نمایاں طور پر منتقل ہو جاتی ہوں۔ 

  
  نے کہا، CEO Doreen M. Harrisریاست نیو یارک کی توانائی کی تحقیق اور ترقیاتی اتھارٹی کی صدر اور  

"NYSERDA   پرُعزم ہے کہ ہمارے ریاستی ایجنسی کے شراکت داروں، پروجیکٹ ڈویلپرز اور مقامی کمیونٹیز کے
ساتھ کام کیا جائے تاکہ صفر اخراج والے گرڈ کی جانب ایک ذمہ دارانہ منتقلی کو یقینی بنایا جا سکے اور ایسا ڈیٹا اور  

ذمہ دارانہ انداز میں سہولت فراہم کرنے کے لیے درکار   وسائل دستیاب بنائے جائیں جو اس منتقلی کو محفوظ بنانے اور
  ہیں۔"

  
"ہمارے آب و   نے کہا، Jackie Brayریاست نیو یارک ڈویژن برائے وطن کی سلامتی و ہنگامی خدمات کی کمشنر 

ہوا کے مستقبل کو محفوظ بنانے کے لیے بیٹری توانائی ذخیرہ کرنے کی جگہیں لازمی ہیں۔ چونکہ یہ ٹیکنالوجیز پوری 
ریاست میں مسلسل نافذ ہو رہی ہیں، اس لیے ہم اپنے شراکت داروں کے ساتھ مل کر کام کریں گے تاکہ اس بات کو  

  سے کام کر رہی ہیں۔"یقینی بنایا جا سکے کہ وہ محفوظ طریقے 
  

"اس محکمے کو خوشی ہے کہ ورکنگ گروپ   نے کہا، CEO Rory M. Christianمحکمۂ عوامی خدمات کے 
نے بیٹری سسٹم فائر سیفٹی کے لیے احتیاطی اور ردِعمل کے معیارات اور طریقوں کا جائزہ لینے میں اہم پیش رفت  

کی ہے، اس کے علاوہ بیٹری اسٹوریج کی حالیہ آتشزدگی کے اثرات کا جائزہ بھی لیا ہے۔ یہ ورکنگ گروپ بنانے پر  
کے لیے خراجِ تحسین۔ جبکہ زیادہ سے زیادہ بیٹریاں کام میں زیرِ استعمال آ رہی ہیں تو ایسے میں   Hochulگورنر 

   سلامتی کو یقینی بنانے کے لیے یہ محکمہ اپنا کام جاری رکھے گا۔"
  

کی جانب سے  DEC" نے کہا، Basil Seggosریاست نیو یارک کے محکمہ برائے ماحولیاتی تحفظ کے کمشنر 
کی تعریف کی جاتی ہے کہ نیو یارک کے شہریوں کی حفاظت کو ترجیح دی جا رہی ہے اور اس بات   Hochulگورنر 

کو یقینی بنانے کے لیے قیادت کی جا رہی ہے کہ توانائی ذخیرہ کرنے کی تنصیب کے پروجیکٹس ہماری کمیونٹیز اور  
ماہرین نے فائر سیفٹی ورکنگ گروپ کی معاونت کی ہے تاکہ موجودہ  DECماحولیات کی حفاظت کرتے رہیں۔ 

طریقوں کا جائزہ لیتے ہوئے، مقامات کی جانچ میں معاونت، ہنگامی ردِعمل کے اقدامات میں بہتری لاتے ہوئے، اور 
کے ساتھ  ہماری ریاست کے لیے ایک محفوظ اور ذمہ دارانہ صاف توانائی والے مستقبل کی تعمیر میں اہم کردار 

ت گاہوں پر ان کارروائیوں میں بہتری کی نشاندہی کی جائے۔ ہم اس اہم کام کو آگے بڑھانے کے لیے اپنی شراکت سہول
  دار ایجنسیوں کے ساتھ کام کرنے کے منتظر ہیں۔"

  
سے   kW 300مذکورہ بالا ہوا، مٹی اور پانی کے معیار کے تجزیے کے علاوہ، اس ورکنگ گروپ نے نیو یارک میں 

اوپر کے تمام فعال بیٹری سسٹمز کا معائنہ کرنے کے لیے اس موضوع کے ماہرین کے ساتھ شراکت داری کی ہے،  
جس پر پوری ریاست میں سروس کی حالت میں موجود کمرشل بیٹری سسٹمز کی اکثریت کا انحصار ہے۔ یہ معائنے فی 



کی دوسری سہ ماہی تک ان کی تکمیل طے شدہ ہے۔ ان معائنوں کا ہدف یہ ہے کہ ان   2024الحال جاری ہیں اور 
اور دیگر کی جانب  NYSERDAسسٹمز کو توانائی سے متحرک کرنے سے پہلے موجودہ تشخیصی چیک لسٹس اور 

سے استعمال کے لیے دستیاب بہترین طریقوں پر نظرثانی کی جائے اور ہنگامی ردِعمل کے اقدامات میں اضافہ کرتے  
  ہوئے بیٹری کی آتشزدگیوں سے سیکھے گئے اسباق شامل کیے جائیں۔

  
انٹر  بیٹری کی توانائی ذخیرہ کرنے کے سسٹمز، قابل اعتماد، صفر اخراج گرڈ کے حصول کے لیے ایک اہم جزو ہیں۔ 

ایجنسی فائر اینڈ سیفٹی ورکنگ گروپ تشکیل دے کر حادثات سے نمٹنے کے سلسلے میں نیو یارک قائدانہ کردار ادا 
کر رہا ہے۔ نتائج اور سفارشات کی مدد سے نیو یارک اور پورے ملک میں توانائی ذخیرہ کرنے کے پروجیکٹس کی  

کنگ گروپ نے دیگر ریاستوں کی جانب سے قومی توجہ  تنصیب کے طریقے بہتر بنائے جائیں گے۔ نیو یارک کے ور
اس طرف مبذول کروائی ہے کیونکہ اب صنعت کی طرف سے وسیع پیمانے پر توانائی ذخیرہ کرنے کے بہترین  

  طریقوں میں بہتری لانے میں بھرپور سرمایہ کاری کی جا رہی ہے۔
  

یہ ورکنگ گروپ، واروِک، ایسٹ ہیمپٹن، اور چاؤمونٹ کی آتشزدگی کے واقعات کے لیے بنیادی وجوہات کے تجزیے 
( رپورٹس حاصل کرنے کے لیے متاثرہ سہولت گاہوں کے بیٹری صنعت  Root Cause Analysis، RCAکی )

کاروں اور یوٹیلیٹی کمپنیوں کے ساتھ بات چیت کو حتمی مرحلے تک پہنچا رہا ہے۔ رپورٹس کے دستیاب ہونے کے  
  بعد اس موضوع کے ماہرین ان کا جائزہ لیں گے اور ان کا تجزیہ کریں گے۔

  
مزید برآں، یہ ورکنگ گروپ، قومی لیبز اور ملک کے اس موضوع کے معروف ماہرین کے ساتھ تعاون کر رہا ہے  

تاکہ بیٹری کی توانائی کے اسٹوریج سسٹمز کی ترقی اور بجلی سے متعلق تمام موجودہ کوڈز اور جانچ کے طریقہ کار  
قہ کوڈز اور معیارات کا جائزہ لے رہا ہے اور اس بات  کا جائزہ لیا جا سکے۔ یہ ورکنگ گروپ فعال طور پر تمام متعل

کو یقینی بنانے کے لیے سفارشات پیش کرے گا کہ عمارتی اور آگ سے بچاؤ کے ضوابط معقول اور مناسب ہوں۔ 
 کی پہلی سہ ماہی میں عوامی تبصرے کے لیے دستیاب ہوں گی۔   2024ڈرافٹ کی سفارشات، 

  
پر تمام اوّلین امدادی کارکنان کے لیے لیتھیم   لرننگ مینیجمنٹ سسٹم -کے ای  DHSESنے  OFPCآتشزدگی کے بعد، 

سے زیادہ شرکاء یہ کورس کر   2,000کے مطابق اب تک  OFPCآئن بیٹری آگاہی کا تربیتی کورس دستیاب بنایا ہے۔ 
  چکے ہیں۔

  
ریاست نیو یارک کے قومی سطح کے ماحولیاتی ایجنڈا میں ایک منظم اور منصفانہ منتقلی کا مطالبہ کیا گیا ہے جو  
گھرانوں کے لیے پائیدار ملازمتیں پیدا کرے، تمام شعبوں میں سرسبز معیشت کو فروغ دے، اور اس بات کو یقینی  

فیصد پسماندہ  35فیصد ہدف کے ساتھ، کم از کم  04بنائے کہ صاف توانائی کی سرمایہ کاریوں کی مراعات کے  
کمیونٹیز کے لیے دستیاب بنائی جائیں۔ موسمیاتی اور صاف توانائی سے متعلق ملک کے بعض انتہائی پرُعزم اقدامات  

تک کاربن کے صفر اخراج والے بجلی کے شعبے کے حصول کی   2040سے رہنمائی حاصل کرتے ہوئے نیویارک 
فیصد قابلِ تجدید توانائی کی پیداوار، اور وسط صدی تک معیشت کو کاربن   70تک  2030جس میں راہ پر گامزن ہے، 

سے پاک کرنے جیسے اقدامات شامل ہیں۔ نیو یارک کی جانب سے صاف توانائی پر بے مثال سرمایہ کاری کرنا اس  
قابلِ تجدید اور ٹرانسمیشن   118تبدیلی کا ایک کلیدی سنگِ بنیاد ہے، جس میں پوری ریاست میں بڑے پیمانے والے 

$ بلین، شمسی  6.8$ بلین سے زائد، عمارتوں سے نکلنے والے مضر اخراج کم کرنے کے لیے 52پروجیکٹس میں 
 NY$ بلین، اور 3$ بلین، صاف ٹرانسپورٹیشن والے اقدامات کے لیے تقریباً 3.3توانائی کا حجم بڑھانے کے لیے 

Green Bank  یہ اور دیگر سرمایہ کاریاں  $ بلین سے زیادہ کی سرمایہ کاریاں شامل ہیں۔ 2کے وعدوں کی مد میں
سے زائد ملازمتوں کی معاونت کر رہی ہیں   165,000میں نیو یارک کے صاف توانائی کے شعبے میں  2021سال 

فیصد سے زیادہ کی ترقی لا رہی ہیں۔ گرین ہاؤس   3,000کے بعد سے تقسیم شدہ شمسی شعبے میں   2011اور سال 
ر کو بہتر بنانے کے لیے، نیو یارک نے صفر اخراج کرنے والی گاڑیوں گیسوں کے اخراج میں کمی اور ہوا کے معیا 
تک پابند بنایا جائے گا کہ ریاست میں فروخت کی جانے والی تمام   2035کے ضابطے بھی بنائے ہیں، جن کے تحت 

یاتی  مصدقہ موسم 100رجسٹرڈ اور  400نئی مسافر گاڑیاں اور لائٹ ڈیوٹی ٹرکس صفر اخراج کرتے ہوں۔ تقریباً 
غریب و پسماندہ کمیونٹیز میں   10صاف توانائی والی کمیونٹیز، اور پوری ریاست میں  500سمارٹ کمیونٹیز، تقریباً 

فضائی آلودگی کی نگرانی کرنے اور اسے بتدریج ختم کرنے والی ریاست کی سب سے بڑی کمیونٹی پہل کاریوں کے  

https://gcc02.safelinks.protection.outlook.com/?url=https%3A%2F%2Flmsportal-dhses.ny.gov%2FAcadisViewer%2FRegistration%2FListOfAvailableTraining&data=05%7C02%7CRicardo.Pelaez%40otda.ny.gov%7Caf1d7aa8a77e47a55fce08dc02377799%7Cf46cb8ea79004d108ceb80e8c1c81ee7%7C0%7C0%7C638387684458236613%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=y95eQHqsmNfyQTFLH2nb67wlrQNX17YlBaNg%2BVmaD94%3D&reserved=0


ذریعے نیو یارک کے ماحولیاتی اقدامات میں مزید تیزی لانے کے لیے شراکت داریاں کی جا رہی ہیں، تاکہ فضائی  
  آلودگی اور موسمیاتی تبدیلیوں کا مقابلہ کرنے والے اپنے اہداف کے حصول میں مدد مل سکے۔

  
###  

